
ՀՀ կառավարության որոշման նախագծի 
ՀՀ Արագածոտնի մարզի Ապարան համայնքի (այսուհետ՝ Համայնք) ղեկավարը գրությամբ դիմել է ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե)՝ «Ապարանի Հ. Ոսկանյանի անվան թիվ 2 հիմնական դպրոց» ՊՈԱԿ-ի (այսուհետ՝ Դպրոց) տարածքից 0.33795 հա մակերեսով հողամաս առանձնացնելու և համայնքին հատկացնելու խնդրանքով։
Համայնքի՝ Ապարան քաղաքի ճանապարհների ասֆալտապատման 2024թ. սուբվենցիոն ծրագրերում ներառված է եղել նաև Դպրոցի մոտակայքում կամրջի և կամրջին մոտեցող ճանապարհի շինարարական աշխատանքների իրականացումը։
Համայնքի ղեկավարը գրությամբ տեղեկացրել է, որ կամրջի կառուցման աշխատանքները ավարտվել են, իսկ Դպրոցի տարածքով կամրջին մոտենալու վերաբերյալ առկա է ՀՀ կրթության, գիտության, մշակույթի և սպորտի նախարարության համաձայնությունը՝ առաջնահերթություն տալով Դպրոցի ուսումնական գործունեության անխափան կազմակերպման և աշակերտների անվտանգ տեղաշարժի ապահովմանը։
Հիմք ընդունելով Համայնքի ղեկավարի գրությունները (պատճենները կցվում են), ինչպես նաև Հայաստանի Հանրապետության կառավարության 2024 թվականի  դեկտեմբերի 19-ի N 2037-Ն որոշման N 2 հավելվածով հաստատված կարգի 9-րդ կետը ՝ Կոմիտեի կողմից մշակվել է «Գույք հետ վերցնելու և նվիրաբերելու մասին» ՀՀ կառավարության որոշման նախագիծ, համաձայն որի՝ նախատեսվում է Հայաստանի Հանրապետության սեփականություն հանդիսացող Արագածոտնի մարզ, համայնք Ապարան, Ապարան ք., Մարշալ Բաղրամյան փողոց, 2-րդ փակուղի, 1/1 հողամաս հասցեում գտնվող 0.33795 հա մակերեսով հողամասը նվիրաբերել Արագածոտնի մարզի Ապարան համայնքին՝ բարեկարգման աշխատանքների իրականացման, ճանապարհի, դրան հարակից անվտանգության գոտիների կառուցման և սպասարկման նպատակով։
 ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության սեփականությունը հանդիսացող Արագածոտնի մարզ, համայնք Ապարան, Ապարան ք., Մարշալ Բաղրամյան փողոց, 2-րդ փակուղի, 1/1 հասցեում գտնվող 0.33795 հա մակերեսով հողամասը Արագածոտնի մարզի Ապարան համայնքին նվիրաբերելը բխում է ՀՀ կառավարության 2021-2026թթ. ծրագրի պահանջներից։

